
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮২
পুর্ব্ববঙ্গ গীতিকা




৪




মালীর গলার মধ্যে কাঁটা লাগ্ল—খোয়াইলে[১] মরে—ঢোক্ গিল্লেও মরে।




গান:— ভাবিয়া চিন্তিয়া মালী মন করিল দড়[২]।

রাজার কাছে কইব কাইল নিশির খবর॥

আমি যদি মরে যাই তাতে কোনো ক্ষতি নাই।

আমার পরাণ দিয়া কেন্না[৩] রাজারে বাঁচাই।

এক হাতে ঝাঁটা লইল আর হাতে কোদাল।

রাজার বাড়ীৎ যায় মালী রাত্রিশেষের কাল॥






 মালী রাজবাড়ীতে গিয়া দেখল কি—রাজা পাত্র মিত্র লগে[৪], হীরামণ মানিক্যি লইয়া পুত্র মুখ দেখ্তে যায়। মালী রাজার পায় গিয়া উবুৎ[৫] হইয়া পড়ল।






গান:— শুন শুন রাজা আরে কইয়া বুঝাই তরে।

পুত্রুর মুখ দেখতে তুমি (ভালা) না যাইয়ো অন্দরে॥

কালরাত্রে কালস্বপন দেখ্যাছি[৬] যে আমি।

তুমি রাজা মইরা যাইবা মইরা[৭] যাইবা তুমি॥






 রাজা আচানক লাইগ্যা মালীকে কারণ জিজ্ঞাসা করলাইন[৮] মালী কইল—মহারাজ আমি কইতাম পারি কিন্তু এইকথা কইলেই আমি একটা গাছ হইয়া যাইবাম। আমার কথা না রাইখ্যা[৯] যদি পুত্রু মুখ দেখুইন্[১০], তা হলে আপনে[১১] একটা গাছ হইয়া যাইবাইন[১২]। কতক্ষণ ধন্ধ[১৩] লাইগ্যা থাক্যা রাজা কইল—না, তর এই কথাটা কহনই[১৪] লাগ্ব[১৫]। তখন মালী করমপুরুষের যত কথা সব ভাইঙ্গা[১৬] রাজার কাছে কইল। অইল


	↑ খোয়াইলে=খুলিলে।

	↑ দড়=দৃঢ়।

	↑ কেন্না=কেন না?

	↑ লগে=সঙ্গে।

	↑ উবুৎ=উপুর।

	↑ দেখ্যাছি=দেখিয়াছি।

	↑ মইরা=মরিয়া।

	↑ করলাইন্=করিলেন।

	↑ রাইখ্যা=রাখিয়া।

	↑ দেখুইন=দেখেন।

	↑ আপনে=আপনি।

	↑ যাইবাইন=যাইবেন।

	↑ ধন্ধ=বিস্ময়ে স্তব্ধ।

	↑ কহনই=কহিতেই হইবে।

	↑ লাগব লগব=লাগবে।

	↑ ভাইঙ্গা=ভাঙ্গিয়া, খুলিয়া

		 এই পাতা শেষ সম্পাদিত হয়েছে ১৭:৪০টার সময়, ২২ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

